
Dragi učenici, roditelji, kolege i prijatelji!  
                	Ispunili smo svoje obećanje i evo nas opet sa vama. Zajedničkim snagama  
                sva naša maštanja  pretvaramo u realnost i stvaramo čaroliju ispisanu na 
                stranicama ovog našeg časopisa „Svitac “.  
                	Potrudili smo se da vam ponudimo raznovrsne sadržaje koji su obilježili 
                protekli period. Pratili smo učeničke aktivnosti tokom školske 2022/2023.  
                 godine i vrijedno ih ovjekovječili prigodnim tekstovima 
                 i lijepim fotografijama. 
                	Radujemo se izradi narednog broja koji možete očekivati  na kraju  
               ove školske godine u kojem ćemo pokazati još  veću odgovornost, 
               zajedništvo, želju za uspjehom i sticanjem novih znanja
                                                                 Vaša redakcija

ZAŠTO JE VAŽNO ČITATI DJECI?
Čitanje djetetu korisna je aktivnost u kojoj može učestvovati bilo koji od članova porodice, a donosi brojne prednosti za djete-tov socijalni, intelektualni i emotivni razvoj. Vrijeme posvećeno djeci, i čitanju prije spavanja ili nekoj drugoj prisnoj situaciji ne bi smio biti luksuz ili samo izuzetak, nego ustaljena navika u odgoju djece. Od prvih slikovnica do zbirke bajki, basni, kasnije i romana na časovima lektire u višim razredima - u svakoj od knjiga krije se važna pouka i u nju su utkane životne vrijednosti koje je potrebno prenijeti djeci.
[image: ]                                                                                                                                                                                 Razgovorom o različitim situacijama u kojima se nalaze likovi iz priča, razgovorom o  pronalaženju rješenja za takve situacije, u kojima se često djeca prepoznaju i poistovjećuju, prepoznavanjem pozitivnih i negativnih karakteristika likova, razvija se i potiče ono što danas često čujemo - kritičko mišljenje djeteta. Nadalje, čitanje pomaže u razvijanju dječije kreativnosti.
 Dok čitamo djetetu, dok sluša priču ili je samostalno čita, dijete će pokušati zamisliti likove, mjesta, događaje. Tako nerijetko, plavokosa Alisa iz romana Alisa u zemlji čudesa u dječijoj mašti ne mora uvijek biti plavokosa djevojčica, avanture Haklberi Fina mogu biti zamišljene na nekoj od naših bosanskih rijeka ili jezera, a iznenadit ćete se kakvu bi ilustraciju Ježurkine kućice nacrtalo. Čitanjem postavlja pitanja i istražuje pojmove, koji su mu strani, potičemo razvoj njegovog vokabulara. Dok čitamo djetetu, često će se naići na različite emocije nastale iz određenih situacija opisanih i predstavljenih u pričama. Iz takvih situacija djeca razvijaju empatiju. S obzirom na to da se u knjigama susreće s različitim likovima, različitih oblika ponašanja koje krase različite osobine, dijete počinje razvijati i svijest o različitosti.
To mu kasnije pomaže u shvaćanju i prihvaćanju različitosti među svojim vršnjacima i ljudima općenito. Čitanjem djeca upoznaju maternji jezik, njegove zakonitosti, shvaćaju važnost lijepoga izražavanja. Razgovorom o knjizi djeca razvijaju vlastite komunikacijske vještine. Slušanjem zanimljive priče dijete će se, prvenstveno zbog znatiželje, truditi da pažljivo prati tok događaja. Slušajući priču također će i pokušati vizualizirati situaciju. Tokom procesa slušanja i vizualizacije potičemo razvoj dječije koncentracije, što je iznimno korisno za proces učenja. U konačnici, svaka knjiga za djecu je kao jedna pomoćnica u odgoju djeteta. Gotovo za svaku životnu situaciju ili neki problem napisana je priča, bajka ili basna prilagođena uzrastu djeteta. Čitanjem priča, koje sadrže problem s kojim se dijete u životu susreće, odgajate dijete i učite ga važnim životnim vrijednostima. 
                                                                                             	
 Đaci prvaci

1a
Imamović Lejla, Mujkić Adna, Toromanović Ajna, Karabašić Una, Šljivak Asja, Delić Ela, Ramić Mejrem, Jovanović Andreas, Ibrić Amar, Fidani Ilhan, Suljić Amar, Bektić Daris, Aslanaj Kenan, Suljkić Ernad.
  Učiteljica Alma Milić	

1B
Ahmetović Almedin, Barčić Mirsada, Bašić Sinan, Bošnjaković Kenan, Ćehajić Sara, Djedović Adian, Djedović Džejla, Djedović Vedad, Kantić Dalija, Nurić Sara, Softić Kenan, Mahmuzić Arijan.
Učiteljica: Mersija Zahirović Muminović





TOPLE BOJE JESENI U NAŠOJ ŠKOLI

Dolazi jesen, a s njom i omiljene dječije boje. Radionicom sa učenicima četvrtog razreda učiteljice Alma Alibegović i Mersija Zahirović Muminović su u školu donijele tople boje.

5. OKTOBAR

       



[image: ]Moja učiteljica
Moja učiteljica je lijepa i mila,
nježna je kao od leptira krila.

Ona mi je mnogo znanja dala 
zato joj kažem HVALA!

Njene oči toplinom zrače, 
ljubav i pažnja mnogo mi znače!

Brine o nama kao majka,
školski dani sa njom su kao bajka!




SRETAN DAN UČITELJA

Edukativna posjeta grada soli
Dana, 14.10.2022. godine,  učenici  JUOŠ “Bukinje”, trećih i četvrtog razreda u pratnji učiteljica: Emine Ćehajić, Sabre Džananović, Alme Alibegović i Ahmedine Purković su posjetili brojne znamenitosti u Tuzli.


[image: ]
                            Statue - Meša Selimović- pisac; 	Ismet Mujezinović- slikar

[image: ]
	Statua-  Tvrtko I Kotromanić ( prvi bosanski kralj)
[image: ] [image: ]	
Muzej istočne Bosne


[image: ][image: ]                                                                                    Narodna i univerzitetska biblioteka “Derviš Sušić”                                        Soni trg

Tuzla je jedno od najstarijih naselja u Evropi sa kontinuitetom življenja. U Tuzli je pronađeno najstarije sojeničko naselje u Evropi, koje datira iz neolita (mlađe kameno doba), za razliku od ostalih pronađenih sojeničkih naselja u Evropi, koja datiraju iz gvozdenog doba. U Tuzli je pronađen i veliki broj predmeta iz doba neolita, a među njima posebno mjesto zauzimaju posude za isoljavanje, tj. posude za proizvodnju soli iz slane vode.
Tuzla ima i posebnu geološku prošlost. Tuzlaci kažu da je Tuzla «grad na zrnu soli». To «zrno soli» su milioni tona kamene soli, koje je iza sebe ostavilo staro Panonsko more, kada se, prije više od deset miliona godina, povlačilo sa ovih prostora. Ime grada je, oduvijek, kroz svo vrijeme njegovog postojanja i na jezicima svih putopisaca, kartografa, historičara, osvajača, bilo vezano za so. Rijeka Jala, koja protiče kroz Tuzlu, nosi naziv koji potiče od grčke riječi Jalos, što znači so, dok je grad kroz svoju historiju, nazivan: Castron de Salenes, grad solana (grčki), Salenes (grčki), Ad Salinas (latinski), Soli (južnoslavenski), Memlehatejn (arapski), Memleha-i Zir (persijski), Tuz (turski)… sve do današnjeg imena Tuzla, što na turskom znači solana. Organizovanija eksploatacija soli u Tuzli započela je za vrijeme Osmanlija.
Na Sonom trgu nalazilo se i do 80 tava u kojima se iskuhavala slana voda sa sonog bunara. Ispočetka su se proizvodile skromne količine soli, a s vremenom se to povećavalo. Razlog tome nije toliko u tehničko-tehnološkom napretku, koliko u porastu stanovništva Tuzle, koje je bilo vezano uz proizvodnju soli. Za tuzlansku so se znalo i izvan Bosanskog ejaleta. So je usud koji je Tuzlu gradio i rušio, ali i kulturološki određivao u njenoj posebnosti.




[image: ]
Spomenik Kapija.  Učenici su na Kapiji saznali o stravičnom događaju koji se desio 25.maja 1995.godine kada je granata pala na to mjesto i usmrtila 71  osobu.

	Trg slobode
16. oktobar  Svjetski dan zdrave hrane

Prezentacija i degustacija domaćih i zdravih proizvoda.
[image: ]Obzirom da je zdravlje naših učenika izuzetno važno, pokušali smo na zanimljiv način približiti važnost zdrave hrane. Uz pomoć roditelja učenika nižih razreda, učiteljica i pedagogice obilježen je Svjetski dan zdrave hrane.

26. OKTOBAR
DAN KRUNISANJA KRALJA TVRTKA I KOTROMANIĆA
Obilježen značajan datum iz historije naše domovine, učenici trećih razreda kroz radionicu obilježili su 26. oktobar, dan krunisanja prvog bosanskog kralja Tvrtka I Kotromanića. Podsjetili su nas na značajne historijske činjenice koje se vežu uz ime prvog bosanskog kralja.

 [image: ][image: ]	
Stjepan Tvrtko I Kotromanić rođen je 5.8. 1338. godine u Srebreniku. Sin Vladislava Kotromanića i Jelene Šubić, Tvrtko je na bosansko prijestolje došao kao petnaestogodišnji dječak 1353. godine, a Bosnom je kao ban vladao do 1377. godine. Njegova vladavina Bosnom u tom je periodu obilježena stalnim sukobima sa Ugarskom kraljevinom, koja se željela dočepati bogatih bosanskih rudnika. Tvrtko I Kotromanić prvi je bosanski vladar koji je uzeo titulu kralja. To se dogodilo 1377. godine u Milima kod Visokog. Tokom svoje vladavine kralj Tvrtko I Kotromanić je od Bosne i Hercegovine stvorio evropsku državu, koja se politički, kulturno i privredno izuzetno razvila.
U Milima se krunisao kao kralj Srbljem, Bosni, Pomorju, Humskoj zemlji, Donjim Krajem, Zapadnim Stranam, Usori i Podrinju.
Bosna je tada važila i za ekonomsku silu, koja je svoju privredu bazirala na bogatim nalazištima zlata, srebra, olova i drugih vrijednih metala. O kakvoj se ekonomskoj sili radilo najbolje svjedoči zlatnik koji se kovao. Tvrtkov dukat bio je četiri puta veći od osmanskog, imao je 24 karata, bio je širok četiri centimetra i težak 16 grama. Ovaj zlatnik bio je važan i zbog simbolike. Na jednoj strani se nalazio grb Bosanskog kraljevstva, sa šest ljiljana i još dva ljiljana sa strane, a na drugoj strani je bio propeti lav, simbol moći njegovog kraljevstva. O njegovoj moći govori i podatak da ga je Mletačka republika, vodeća evropska pomorska sila, upisala u zlatnu knjigu počasnih građana. Iznenada je umro 10. marta 1391. Godine.

DJEČIJA NEDJELJA
24.10- 28.10. 2023
U našoj školi je obilježena “Dječija nedjelja”. Raspored aktivnosti:
1. dan 24.10.2022.godine  (ponedjeljak): predavanje i prezentacija na temu “ Dječija prava” po odjeljenjima,
2. dan 25.10.2022.godine (utorak): radionica (pano) po odjeljenjima, 
3. dan 26.10.2022.godine (srijeda): izložba radova sa radionice i zajedničko druženje,
4. dan 27.10.2022.godine (četvrtak): šetnja do naselja Šićki Brod (zajednička aktivnost).
5. dan 28.10.2022.godine (petak): darujemo jedni druge “Djeca djeci” podjela paketića.

[image: ][image: ]

25. novembar 
Dan državnosti Bosne i Hercegovine
Na taj dan 1943. godine, na prvom zasjedanju Zemaljskog antifašističkog vijeća narodnog oslobođenja Bosne i Hercegovine (ZAVNOBiH) u oslobođenom Mrkonjić Gradu usvojena je Rezolucija kojom su udareni temelji modernoj državi Bosni i Hercegovini.
Naši učenici, zajedno sa nastavnicima voditeljima slobodnih aktivnosti su za taj dan pripremili prigodan kulturno-zabavni program.

[image: ][image: ]
[image: May be an image of 7 people, child, people standing, balloon and indoor]
[image: May be an image of 11 people, people standing and indoor]

OGLEDNI ČAS IZ MOJE OKOLINE
Osobine vode 
Kako djecu trećeg razreda naučiti o važnosti, značaju i osobinama vode? To je veoma uspješno na jednostavan način pomoću eksperimenata i slikovito prezentirala učiteljica Sabra Džananović, na svom oglednom času održanom 8.12.2022. godine.  
Čas je počeo improvizacijom pokreta sa vodom. Učenici su pažljivo posmatrali I kroz pitanja došli do zaključka da voda treba za živi svijet. Eksperimenti sa vodom pri čemu učenici zaključuju osobine vode i da je voda rastvarač. Kroz zagonetke učenici su uspješno riješili agregatna stanja vode.  Nakon rada u grupama učenici su kroz prezentaciju pokazali koliko su usvojili obrađeno gradivo. Učenici su za svoj trud dobili pohvale i odradili “ Knjigu o vodi.”

[image: Opis fotografije nije dostupan.][image: Opis fotografije nije dostupan.]

[image: Opis fotografije nije dostupan.]	[image: Opis fotografije nije dostupan.]


DAN DJEČIJE RADOSTI

Nova Godina, nove želje, novi snovi, a naši mališani imaju jednu najveću želju, da dobiju paketiće.
I dobili su ih . Svi učenici od prvog do šestog razreda su dobili paketiće koje je poklonio Bingo.

[image: Opis fotografije nije dostupan.]
Djeca i maca

Pokraj peći maca prela, 
do nje dobra djeca sjela, 
pa joj tiho šaptat’ stala: 
predi, predi maco mala.

I mi ćemo platno tkati, 
platno našoj mami dati, 
mama će nam dobra biti, 
novo ruho nam sašiti.

A kad tata dođe kući, 
lijepo ćemo se obući, 
tata će nam dobar biti, 
sve nas redom zagrliti.




[image: Opis fotografije nije dostupan.]




ZIMSKI RASPUST JE ZA ZABAVU I TOPLE NAPITKE, ZABAVI SE I UŽIVAJ

MOZGALICA
Na kraju jednosmjerne ulice stajao je policajac i naplaćivao kaznu svim vozačima koji
su vozili u nedozvoljenom smjeru. Kad je naišao taksist iz nedozvoljenog smjera,
policajac ga je pozdravio i nije mu naplatio kaznu. Zašto?
(Taksista je išao pješice!) 


U R A D I     S A M / A
[image: ]
STALAK ZA BOJICE - ŠARENA STONOGA
 Obojite proljeće u svom domu, raznim veselim bojama! 
Potreban materijal: 
Papirnati valjkasti tuljci 8 – 10 kom (može od rola toalet papira),karton, vodene boje ili tempere, kistovi,makaze
ljepilo, crni flomaster,   

[image: ][image: ]	




Izrada:  Obojite svaki valjak različitom bojom, a od kartona izrežite postolje na koje ćete zalijepiti valjke u nizu jedan do drugog.
Od svijetlog kartona izrežite kružić za glavu te nacrtajte oči i usta.
Kad ste završili s izradom svoje šarene stonoge, u prazne valjke pospremite bojice!


Pomozi Djeda Mrazu da dođe do svoje vreće poklona
[image: Labirinti za djecu. Igre za djecu]
ZAGONETKA 2
Crna sam kao noć,
i uvijek te pratim.
Po mraku se skrivam,
po danu se vratim.

R: (sjena)
ZAGONETKA 1

Žuto blago u bijeloj kući,
ni prozora ni vrata,
nitko ne može ući.

R: (žumanjak)

[image: PDF) Učimo slova – svi radni listići (prvo polugodište) - DOKUMEN.TIPS]

DAN JEZIKA

Povodom obilježavanja Međunarodnog dana maternjeg jezika, u ponedjeljak, 20.02.2023. godine, u prostorijama naše škole,  održana je radionica  sa učenicima Ia, Ib, IIIa i IIIb razreda.
Svakome je neki jezik maternji. To je jezik koji najprije naučimo. Njega usvajamo prirodno, u sredini u kojoj odrastamo bez ikakve posebne obuke. Svoj maternji jezik trebamo voljeti, a to ćemo najbolje postići njegovim čuvanjem i pravilnim korištenjem. Maternji jezik je naslijeđe koje pripada svakom pojedincu i niko nema pravo oduzeti to naslijeđe nekome. Isto tako, ljubav prema maternjem jeziku ne smije nas spriječiti da učimo strane jezike. Koji je naš maternji jezik? 
Danas u svijetu postoji oko 7.000 jezika. Maternji jezik je dio kulturnog identiteta naroda, tačka prepoznavanja  različitosti, ali i tolerancije i razumijevanja. 
Bogato jezičko naslijeđe u Bosni i Hercegovini, upotreba i stvaranje na jezicima triju naroda i 17 nacionalnih manjina dovoljan su razlog da se taj dan obilježava i u Bosni i Hercegovini.
[image: ]

1. MART DAN NEZAVISNOSTI BOSNE I HERCEGOVINE
                                                                                               
[bookmark: _Hlk141608018]1.mart je jedan od najvažnijih datuma u modernoj historiji Bosne i Hercegovine. Na taj dan prije 30 godina, Bosna i Hercegovina je postala suverena, nezavisna i međunarodno priznata država.
Naime, 29. februara i 1. marta 1992. godine, u Bosni i Hercegovini, održan je referendum o nezavisnosti Bosne i Hercegovine od Socijalističke Federativne Republike Jugoslavije. Na referendumsko pitanje „ Jeste li za suverenu i nezavisnu Bosnu i Hercegovinu, državu ravnopravnih građana, naroda Bosne i Hercegovine - Muslimana, Srba, Hrvata i pripadnika drugih naroda koji u njoj žive?“ većina Bosanaca i Hercegovaca izjasnila se za demokratsku i nezavisnu Bosnu i Hercegovinu. Bosna i Hercegovina je, dakle, proglasila svoju nezavisnost 1. marta 1992. godine, a kao odgovor na referendum, srpske paravojne formacije postavljaju barikade u Sarajevu i drugim bosanskohercegovačkim gradovima u kojima počinju krvavi oružani sukobi. 
Zemlje članice Evropske zajednice su 6. aprila 1992. godine, a dan kasnije i Sjedinjene Američke Države priznale Bosnu i Hercegovinu kao nezavisnu i suverenu državu. Republika Bosna i Hercegovina je 22. maja 1992. godine postala članica Organizacije ujedinjenih naroda. Nažalost, u isto vrijeme oružani sukobi u pojedinim dijelovima Bosne i Hercegovine prerasli su u pravi ratni požar, koji je prouzrokovao ogromne ljudske žrtve i patnje, kao i materijalna razaranja. 
[image: ][image: May be an image of child]

	


8. MART MEĐUNARODNI DAN ŽENA

· U svijetu se javila ideja za obilježavanje Međunarodnog dana žena početkom 20. stoljeća, u vrijeme brzog industrijskog razvoja i ekonomske ekspanzije, što je često rezultiralo lošim radnim uvjetima i malim nadnicama. Protesti su proizašli iz želje za promjenom i unapređenjem uvjeta života i rada kako u ekonomskom tako i u socijalnom i zdravstvenom pogledu.
· Početak obilježavanja Osmog marta, kao Dana žena povezan je sa čitavim nizom akcija i protesta koje su organizovale radnice tekstilne i drugih industrija, boreći se za poboljšanje radnih uvjeta, povećanje plaća i uopće bolji položaj žena.
· Osmog marta se slave ekonomska, politička i društvena dostignuća pripadnica ženskog spola.
[image: ]

NOVA KAPA ŠKOLE

Kišno proljeće je donijelo nove radove na našoj školi. April, školske 2022/23. godine u OŠ “Bukinje” počeli su radovi na rekonstrukciji krova a završni radovi na školskim toaletima. 
Alex van der Slikke ispred fondacije Bolji život i fondacije AFAS, Holandija, donirano je 70000 eura za krov i toalete.
[image: May be an image of 5 people, table and balloon][image: May be an image of 9 people and buildings][image: May be an image of 5 people and buildings]                                                                                                       






[image: May be an image of 2 people, sink, towel rack, faucet and shower]
	
[image: May be an image of 3 people, table and buffet]

[image: May be an image of 10 people, flag and text that says 'AFAS FOUNDATIOV inspireert beter den']



Velika zahvalnost pripada menadžmentu naše škole, bez kojeg ovaj projekat ne bi bio realizovan. Zahvaljujemo se fondacijama, roditeljima naših učenika i zaposlenicima naše škole koji su dali doprinos u realizaciji ovog izuzetno važnog projekta. 

9.MAJ
ROĐENDAN NAŠE ŠKOLE

DRAGA NAŠA ŠKOLO, SRETAN TI 63. ROĐENDAN

Možda tvoji korijeni stare, a duša ti je uvijek puna mladosti. 
Hvala ti za dom koji još uvijek pruža učenje, druženje, pjevanje, sticanje novih znanja, prijateljstva i najbolje igre za naše đake.
Prigodnim programom obilježili smo ovaj dan kojem su prisustvovali brojni gosti. Zahvaljujemoa se svima koji su uljepšali ovaj važan dan za našu školu, našim učenicima, nastavnicima na trudu i prelijepoj priredbi, svim zaposlenicima na pomoći i roditeljima. [image: 👏][image: 👏]
[image: Opis fotografije nije dostupan.]
[image: Opis fotografije nije dostupan.]
[image: ][image: Opis fotografije nije dostupan.]

[image: Opis fotografije nije dostupan.]
[image: Opis fotografije nije dostupan.]


	



[image: Opis fotografije nije dostupan.]
SEDMICA MIRA

Sedmica mira, sedmica tolerancije i suživota, sedmica kada sve predrasude nestaju i kada su sva djeca svijeta udružena za mir. Djeca naše škole sa svojim učiteljicama su poslala poruku prijateljstva i mira svima u svijetu.
[image: May be a doodle of chalk drawing, poster and text]

“ Ujedinjena djeca svijeta”
Sva su djeca na svijetu ista 
Vesela, a u duši čista.
Nisu svi jednako siti, 
Iako bi tako trebalo biti.
Dok neka djeca plešu i hode
Druga nemaju ni čiste vode.
Dok jedno nosi haljine nove,
drugo golo u ponoć u pomoć zove.
Eh, što ne postoji neka planeta,
gdje bi živjela sva djeca svijeta?
Tu bi svako bio dobro obučen i uhranjen, 
a na daleko bi se vidio natpis:
Odraslima je ulaz zabranjen!




[image: May be an image of poster, banner, shadow box and text]

	




[image: May be an image of 2 people and flag][image: May be an image of 14 people and tree]

[image: May be an image of 8 people, people standing, clarinet and text]
[image: May be an image of 5 people and text]

LJETNI RASPUST JE TU, ZABAVA MOŽE POČETI

Dodaj svijetu malo boje:
[image: Preuzmite najslađe ljetne materijale za bojanje – JGL Obitelj]



[image: Bojanke za štampu]

U prazna polja dodaj znak koji nedostaje, tako da se isti znak ne ponavlja u svojoj horizontalnoj ni vodoravnoj liniji.
[image: sisati tvornica Higgins mozgalice za djecu print - navarroastrology.com]

[image: rezerva Prsluk Točna dječje križaljke za printanje vrebati prvak ugled]

